
<SETJA INN: Staður, dagsetning>
Kæri heilsugæsluveitandi,
Það er hluti af Evrópuverkefni, sem við setjum okkur í samband við þig, til þess að vekja athygli þína á kvíðvænlegri aukningu á sýklalyfjaþoli í Evrópu og óska eftir stuðningi þínum í baráttunni gegn því. 

Sóttvarnarstofnun Evrópu (ECDC), ásamt heilbrigðisyfirvöldum í Evrópusambandinu, halda í sameiningu Evrópska vitundardaginn um sýklalyf – evrópskt frumkvæðisverkefni á sviði heilbrigðismála sem fer fram 18. nóvember ár hvert. Áherslan í ár er á samstarf við heilsugæsluveitendur – eins og þig, til þess að kynna viðeigandi notkun sýklalyfja og upplýsa sjúklinga um áhætturnar af sjálfskömmtun þeirra. 

Sýklalyfjaþol hefur aukist svo mikið á síðustu árum að nú er það á mörkum þess að vera stórkostleg vá gegn framtíðarvirkni sýklalyfja. Aukningin á sýklalyfjaþoli, ásamt skorti á nýjum sýklalyfjameðferðum, er nú alvarleg hætta gegn lýðheilsu. 

Eins og þú veist tengist sýklalyfjaþol því í hvaða magni og með hvaða hætti sýklalyf eru notuð. Við lækningar á mönnum fer stærstur hluti sýklalyfjanotkunar (80-90%) fram á heilsugæslustöðvum. Sjálfskömmtun sýklalyfja tekur bæði til skömmtunar á sýklalyfjum án lyfseðils og ónauðsynlegrar notkunar á afgöngum þeirra. Hlutverk heilsugæsluveitenda er sérstaklega mikilvægt í þessu samhengi því sýklalyfjum þarf að ávísa og skammta af ábyrgð og svo nota með réttum hætti. 

Nýlegar kannanir (t.d. Eurobarometer) hafa leitt í ljós að í öllum löndum verður langstærstur hluti sjúklinga sér úti um sýklalyf með lyfseðli. Hins vegar er viðvarandi minnihluti sjúklinga sem neytir sýklalyfja án lyfseðils (3%) eða nota afganga af sýklalyfjum frá fyrri meðferð (2%). Umfang vandamálsins er mismunandi frá einu landi til annars. Því er sérstök þörf á því að kynna viðeigandi notkun sýklalyfja hjá sjúklingum sem koma á heilsugæslustöðvar í Evrópu.

Framlag þitt í vitundaraukningu um skynsamlega notkun sýklalyfja er mjög mikilvægt. Þar sem þú ert í beinum samskiptum við sjúklinga á hverjum degi ert þú í góðri stöðu til þess að hafa áhrif á skilning þeirra og viðhorf gagnvart sjúkdómum sínum og skynjun þeirra á sýklalyfjaþörf. 

ECDC hefur gefið út mikið upplýsingaefni til þess að aðstoða þig við að fræða sjúklinga um viðeigandi notkun sýklalyfja. Við látum fylgja með nokkur eintök af upplýsingaefni okkar og mun meira fylgja í náinni framtíð. Einkum bendum við á almenn lykilskilaboð, sem eru hjálögð, veggspjald og sjónrænt efni, sem sýna má sjúklingum á starfsstöð þinni, til þess að veita upplýsingar um sjálfskömmtun og viðeigandi notkun sýklalyfja. Vefsíða Evrópska vitundardagsins um sýklalyf (http://antibiotic.ecdc.europa.eu) býður upp á frekara efni til að auka vitund um sýklalyf á heilsugæslustöðvum, eins og dæmi um samtal við sjúkling sem getur hjálpað þér við að standast óréttmætar kröfur sjúklings um sýklalyf, svo og hlekki á frekara lesefni og hugmyndir um leiðir til þess að hjálpa sjúklingum. 

Við þökkum þér fyrir aðstoðina og samvinnuna. Með hjálp þinni setjum við markið á að minnka ónauðsynlega notkun sýklalyfja svo að lífsnauðsynleg lyf haldi virkni sinni um ókomin ár. 

<SETJA INN: Nafn>



Dr. Katrín Fjeldsted

